
Réamhrá 
Ó Chathaoirleach  
Chontae na Gaillimhe 
 
Thar ceann Chomhairle Chontae na Gaillimhe tá 
ríméad orm Gradaim Pobail an Chathaoirligh 2015 
(Gradaim an Mhéara roimhe seo) a óstáil.  
 
Tá gníomhaíocht sa phobal agus gníomhaíocht 
dheonach faoi bhláth i gContae na Gaillimhe agus tá sé 
tábhachtach go dtugtar aitheantas don mhéid seo agus 
go moltar é.  Tá mé ríméadach go bhfuil mé ag obair 
leis an gComhairle ar na Gradaim seo agus tá mé ag 
tnúth leis na gradaim a bhronnadh ar na buaiteoirí ar 
an oíche.  
 
An Comh. Peter Roche 
Cathaoirleach Chontae na Gaillimhe 
 
Céard iad Gradaim Pobail an Chathaoirligh? 
Aithnítear agus ceiliúrtar leis na Gradaim an obair a 
dhéanann daoine aonair, grúpaí, eagraíochtaí agus 
scoileanna i gContae na Gaillimhe dá bpobail. Tá 12 de 
chatagóir Gradaim ann in iomláine. Tá ainmniúcháin 
do Ghradaim i ngach catagóir á lorg anois againn.  
 
Céard iad an 12 Catagóir? 
1. An Gradam Tionscnamh Eacnamaíochta Pobail 
Tugtar aitheantas tríd an gcatagóir seo do ghrúpaí 
pobail a bhfuil tionscnaimh forbartha acu ina gceantar 
féin, tionscnaimh a raibh tionchar eacnamaíochta 
dearfach acu ar an bpobal. Mar shampla, féilte, 
imeachtaí, margaí, fostaíocht a chruthú etc.  

 
2. Gradam Comhshaoil 
Sa gcatagóir seo, tugtar aitheantas do ghrúpaí nó 
scoileanna a bhfuil obair déanta acu lena bpobal chun 
an comhshaol timpeall orthu a fheabhsú. 
 
3. Gradam Spóirt 
Sa gcatagóir seo, tugtar aitheantas do ghrúpaí nó 
scoileanna a dhírigh ar an líon daoine atá páirteach i 
spórt a mhéadú. 
 
4. Gradam Ealaíon agus Cultúir 
Sa gcatagóir seo, tugtar aitheantas don obair atá 
déanta ag grúpaí chun cúrsaí ealaíon agus cultúir a 
spreagadh agus a chur chun cinn ina bpobal. 
 

 
5. Gradam Foilseacháin Oidhreachta 
Sa gcatagóir seo, tugtar aitheantas do na hiarrachtaí 
atá déanta ag grúpaí pobail chun taighde a dhéanamh 
ar oidhreacht a gceantair, chun í a thaifead agus chun í 
a chur chun cinn. 
 
6. Gradam do Rannchuidiú Scoileanna san 

Oidhreacht nó Gaeilge 
Sa gCatagóir seo, tugtar aitheantas d’iarrachtaí atá 
déanta ag scoileanna ceiliúradh, cur chun cinn nó 
méadú a dhéanamh ar úsáid seach-churaclaim 
Oidhreachta nó na Gaeilge ina scoil nó a gceantar.  
 
7. Gradam don Rannchuidiú is Fearr san Oidhreacht 
Sa gcatagóir seo, tugtar aitheantas do na hiarrachtaí 
atá déanta ag grúpaí pobail maidir le hoidhreacht a 
gceantair.  

 
8. Gradam don Rannchuidiú is Fearr sa Ghaeilge 

(Gaeltacht) 
Sa gcatagóir seo, tugtar aitheantas d’iarrachtaí grúpaí 
pobail laistigh don Ghaeltacht caomhnú, cur chun cinn 
nó méadú a dhéanamh ar úsáid na Gaeilge.  
 
9. Gradam don Rannchuidiú is Fearr sa Ghaeilge 

(Galltacht) 
Sa gcatagóir seo, tugtar aitheantas d’iarrachtaí grúpaí 
pobail lasmuigh den Ghaeltacht cur chun cinn agus 
méadú a dhéanamh ar úsáid na Gaeilge.  
 
10. Gradam Aoisbhá 
Tugtar aitheantas tríd an gcatagóir seo do na 
hiarrachtaí atá déanta ag grúpaí chun daoine 
breacaosta a lánpháirtiú sa Phobal agus chun tacú leo. 
Tá sin thar a bheith ábhartha agus Contae na Gaillimhe 
ag obair i dtreo a bheidh ina ‘Contae a Thacaíonn le 
Daoine Breacaosta’.  

 
11. Gradam um Chuimsiú Sóisialta 
Tugtar aitheantas tríd an ngradam seo do ghrúpaí nó 
scoileanna a bhfuil obair déanta acu i dtreo tacú le 
daoine ‘eisiata’ nó ‘imeallaithe’.  Mar shampla, daoine 
óga, daoine faoi mhíchumas, daoine LGBT, daoine 
dífhostaithe, tuismitheoirí aonair, srl.  
 
12. Gradam Oibrí Deonach na Bliana 
Aithnítear tríd an gcatagóir seo an rannchuidiú as 
cuimse atá déanta ag oibrí deonach faoi leith dá 
phobal in 2015. 



Conas a dhéanaim Ainmniúchán? 

1. Is í an fhoirm ainmniúcháin chéanna atá ann do 
gach catagóir.  

2. Luaigh an catagóir a bhfuil ainmniúchán dhá 
dhéanamh ina leith ar an bhfoirm. 

3. Chun ainmniúchán a dhéanamh, is féidir leat an 
fhoirm ainmniúcháin a íoslódáil ó 
www.gaillimh.ie/gradaimanchathaoirligh, a líonadh 
agus a sheoladh ar ais ar ríomhphost.  

4. Léigh na ceisteanna go cúramach. Baineann Cuid A 
le eolas ar an duine nó grúpa atá á ainmniú. 
Baineann Cuid B le eolas ar an duine atá ag cur an 
t-ainmniúchán chun cinn.  

5. Is féidir leat eolas breise nó grianghraif a chur leis. 
Bunófar an measúnú ar an eolas a thugtar ar an 
bhfoirm agus ar aon eolas breise a thugtar.  

6. 4.00in, Dé hAoine, 30 Deireadh Fómhair 2015 an 
dáta deiridh le foirmeacha ainmniúcháin a bheith 
faighte.   

 
Céard a tharlaíonn ina dhiaidh sin? 

1. Déanfar na Gradaim a mheas go neamhspleách tar 
éis an dáta deiridh.  

2. Déanfar gearrliosta de chúig ainmní do gach 
catagóir agus roghnófar buaiteoir.  

3. Tabharfar cuireadh do na hainmnithe ar an 
ngearrliosta chuig Searmanas Gradaim Pobail an 
Chathaoirligh ar an 27 Samhain 2014, nuair a 
fhógrófar na buaiteoirí agus nuair a bhronnfar a 
nGradaim agus an t-airgead a bhuafaidh siad 
orthu.   
 
 
 
 
 

 

 

 

 

 

 

2014 Buaiteoirí Bradam 

 

Céard í an Duais? 
Bronnfar Gradam Pobail an Chathaoirligh, gradam a 
coimisiúnaíodh go speisialta agus a rinne táirgeoir 
áitiúil ceardaíochta i nGaillimh de láimh, ar na 
buaiteoirí uile. 

Lena chois sin, gheobhaidh buaiteoirí duais de €500 le 
húsáid dá gcuid oibre.   

 
An bhfuil aon Choinníollacha ag gabháil 
leis? 
Beidh feidhm ag na coinníollacha seo a leanas: 
1. Tionólfar Gradaim Pobail an Chathaoirligh ar an 27 

Samhain 2014. Caithfidh na cúig ainmní ar an 
ngearrliosta freastal ar an ócáid, áit a bhfógrófar 
an buaiteoir ar an oíche. Cuirfear ainmnithe ar an 
ngearrliosta ar an eolas roimh ré. 

2. Ní mór d’ainmnithe a bheith lonnaithe agus ag 
obair de ghnáth i gContae na Gaillimhe (gan an 
Chathair san áireamh). 

3. Is féidir le grúpaí nó daoine aonair iad féin a 
ainmniú.  

4. Caithfidh obair na n-ainmnithe uile a bheith ar 
bhonn “neamhbhrabúis”.  

5. Ní chuirfear san áireamh ach ainmniúchán ar 
fhoirm ainmniúcháin oifigiúil a fhaightear roimh 
an dáta deiridh.  

6. Chun ainmniúchán a dhéanamh, is féidir leat an 
fhoirm ainmniúcháin a íoslódáil ag 
www.gaillimh.ie/gradaimanchathaoirligh, a 
líonadh agus a sheoladh ar ais ar ríomhphost.  

 
Má tá aon cheist agat, déan teagmháil le: 
Valerie Kavanagh, 
Pobal agus Fiontar, 
Comhairle Chontae na Gaillimhe, 
Cnoc na Radharc, 
Gaillimh.  
 
Guthán:  091 509580 
R-phost:  gradaim@cocogaillimh.ie   
 

Is é an spriocdháta chun ainmniúcháin 
a bheith curtha isteach ná: 4.00in Dé 
hAoine, 30 Deireadh Fómhair 2015. 

